
 

 

 

 

 

 

                 

 

ᓄᓇᕗᑦ ᒪᓕᒐᓕᐅᕐᕕᐊ 

Nunavut Maligaliurvia  
Legislative Assembly of Nunavut 
Assemblée législative du Nunavut 

ᑐᓴᒐᒃᓴᑦ 

 

ᒪᓕᒐᓕᐅᕐᕕᒃ ᓴᖅᑭᑦᑎᕗᑦ ᓂᕈᐊᕐᕖᑦ ᑭᒡᓕᓕᐅᖅᑎᖏᑦᑕ ᑲᑎᒪᔨᖏᓐᓂᒃ 

 
ᐃᖃᓗᐃᑦ, ᓄᓇᕗᑦ (ᐊᒃᑑᐸ 26, 2022) - ᒪᓕᒐᓕᐅᕐᕕᒃ ᐅᓪᓗᒥ ᐱᖁᔨᕗᖔᕐᒥᒃ ᐊᖏᖅᓯᕗᑦ 

ᓴᖅᑭᑕᐅᖁᔭᐅᑎᓪᓗᒋᑦ ᓂᕈᐊᕐᕖᑦ ᑭᒡᓕᓕᐅᖅᑎᖏᑦᑕ ᑲᑎᒪᔨᖏᓐᓂᒃ. 

 

ᓄᓇᕗᒻᒥ ᓂᕈᐊᕐᓂᓕᕆᓂᕐᒧᑦ ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑎᓕᒃ 14 ᐅᖃᖅᓯᒪᔪᑦ ᓴᖅᑭᑦᑎᔭᕆᐊᖃᕐᓂᖏᓐᓂᒃ 

ᓂᕈᐊᕐᕖᑦ ᑭᒡᓕᓕᐅᖅᑎᖏᑦᑕ ᑲᑎᒪᔨᖏᓐᓂᒃ “ᓄᓇᕗᒻᒥ ᑲᑎᒪᔨᐅᔪᒃᓴᓂᒃ ᖁᓕᑦ ᐊᕐᕌᒍᑦ ᐊᓂᒍᑕᒫᖅ, ᐱᒋᐊᕐᓗᒍ 

2022”.  ᑭᖑᓪᓕᕐᒥᒃ ᓂᕈᐊᕐᕖᑦ ᑭᒡᓕᓕᐅᖅᑎᖏᑦᑕ ᑲᑎᒪᔨᖏᓐᓂᒃ ᓴᖅᑭᑦᑎᔪᖃᓚᐅᖅᓯᒪᔪᖅ 2010−ᒥ. 

ᑭᖑᓪᓕᖅᐹᖅᓯᐅᑏᑦ ᐅᓂᒃᑳᓕᐊᕕᓂᖏᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᔪᑦ ᓯᑎᐱᕆ 28, 2011-ᒥ. 

 

ᒪᓕᒐᓕᐅᖅᑏᑦ ᐊᖏᖅᑐᐃᓐᓇᐅᓪᓗᑎᒃ ᐊᑐᓕᖁᔭᓕᐅᓚᐅᖅᑐᑦ ᑎᒃᑯᐊᖅᑕᐅᖁᓪᓗᒋᑦ ᐃᖅᑲᖅᑐᐃᔨ ᓲᓴᓐ ᑰᐸ ᐊᒻᒪ 

ᒪᐃᑯᓪ ᕼᐃᐅᓴᓐ ᐊᒻᒪ ᔮᓐ ᒧᕇᔅ ᑖᒃᑯᓇᓂ ᓂᕈᐊᕐᕖᑦ ᑭᒡᓕᓕᐅᖅᑎᖏᑦᑕ ᑲᑎᒪᔨᖏᓐᓂ ᑲᑎᒪᔨᐅᖁᓪᓗᒋᑦ.  

ᐃᖅᑲᖅᑐᐃᔨ ᑰᐸ ᑲᑎᒪᔨᓄᑦ ᐃᒃᓯᕙᐅᑕᕆᔭᐅᓂᐊᖅᑐᖅ. 

 

ᐊᑐᕐᓗᒍ ᓄᓇᕗᒻᒥ ᓂᕈᐊᕐᓂᓕᕆᓂᕐᒧᑦ ᐱᖁᔭᕐᔪᐊᖅ, ᓂᕈᐊᕐᕖᑦ ᑭᒡᓕᓕᐅᖅᑎᖏᑦᑕ ᑲᑎᒪᔨᖏᑦ 

ᑭᖑᓪᓕᖅᐹᖅᓯᐅᑎᓂᒃ ᐅᓂᒃᑳᓕᐊᕕᓂᕐᒥᓂᒃ ᐊᑐᓕᖁᔭᓕᐊᕕᓂᕐᒥᓂᒡᓗ ᒪᓕᒐᓕᐅᕐᕕᖕᒧᑦ ᑐᓂᓯᔭᕆᐊᓖᑦ ᐅᓪᓗᑦ 

250 ᓴᖅᑭᑕᐅᓚᐅᕐᕕᐊᑕ ᐅᓪᓗᐊᑕ ᑐᖔᓂ. 

 

“ᓂᕈᐊᕐᕖᑦ ᑭᒡᓕᓕᐅᖅᑎᖏᑦᑕ ᑲᑎᒪᔨᖏᑦ ᓄᓇᓕᖕᓂ ᐱᔨᑦᑎᖅᑎᓪᓚᕆᐅᓯᒪᔪᑦ ᐊᒻᒪ ᐃᖅᑲᓇᐃᔮᕆᖃᑦᑕᖅᓯᒪᔭᖏᑦ 

ᖃᓄᐃᓕᐅᖃᑕᐅᖃᑦᑕᕐᓂᖏᓪᓗ ᐊᔾᔨᒌᓐᖏᑦᑐᐃᓐᓇᐅᓪᓗᑎᒃ,” ᑕᐃᒪᓐᓇ ᐅᖃᓚᐅᖅᑐᖅ ᐅᖃᖅᑎ ᐋᖁᐊᖅ.  “ᑖᒃᑯᐊ 

ᑲᑎᒪᔩᑦ ᑐᓴᒐᒃᓴᒃᑲᓐᓂᕐᓂᒃ ᓴᖅᑭᑦᑎᒃᑲᓐᓂᓛᖅᑐᑦ ᑕᖅᑭᓂ ᐊᒡᒋᖅᑐᓂ.” 

 

ᑲᑎᒪᔨᐅᖃᑕᐅᓂᐊᖅᑐᑦ ᑭᒃᑰᓂᖏᓐᓂᒃ ᐅᓂᒃᑳᖅᓯᒪᔪᓂᒃ ᐅᑯᓄᖓ ᐅᐃᒍᓕᖅᓯᒪᔪᒍᑦ. 

-30- 

 

ᑐᑭᓯᒃᑲᓐᓂᕈᒪᒍᕕᑦ ᖃᐅᔨᒋᐊᕐᕕᒋᔪᓐᓇᖅᑕᐃᑦ: 

 

ᔮᓐ ᑯᐊᒃ, ᒪᓕᒐᓕᐅᕐᕕᖕᒧᑦ ᑎᑎᕋᖅᑎ 

LegInfo@assembly.nu.ca 

ᑭᒃᑰᓂᖏᓐᓂᒃ ᓇᓗᓇᐃᔭᐅᑏᑦ 

 

 
ᐃᖅᑲᖅᑐᐃᔨ ᓲᓴᓐ ᑰᐸ 

 

ᓲᓴᓐ ᑰᐸ ᓄᓇᕗᒻᒥ ᐃᖅᑲᖅᑐᐃᕕᓕᕆᔨᒃᑯᓐᓄᑦ ᐃᖅᑲᖅᑐᐃᔨᐅᓂᖓᓄᑦ ᑎᒃᑯᐊᖅᑕᐅᓚᐅᖅᓯᒪᔪᖅ ᑎᓯᐱᕆ 2009−ᒥ.  

ᓇᓗᓇᐃᒃᑯᑕᖅᑖᓚᐅᖅᓯᒪᔪᖅ 1983−ᒥ ᐊᒻᒪ ᒪᓕᒐᕐᓂᐊᕐᓂᕐᒧᑦ ᓇᓗᓇᐃᒃᑯᑕᖅᑖᓚᐅᖅᓯᒪᓪᓗᓂ 1987−ᒥ ᐋᓪᐴᑕᐅᑉ 

ᓯᓚᑦᑐᖅᓴᕐᕕᒡᔪᐊᖓᓐᓂᑦ.  ᓄᓇᑦᓯᐊᕐᒥ ᒪᓕᒐᕐᓂᐊᖅᑏᑦ ᑲᑐᔾᔨᖃᑎᒌᖏᓐᓄᑦ ᐃᓚᓕᐅᔾᔭᐅᓚᐅᖅᓯᒪᔪᖅ 1988−ᒥ, 

ᐋᓪᐴᑕᒥ ᒪᓕᒐᕐᓂᐊᖅᑏᑦ ᑲᑐᔾᔨᖃᑎᒌᖏᓐᓄᑦ 1990−ᒥ ᐊᒻᒪ ᓄᓇᕗᑦ ᒪᓕᒐᕐᓂᐊᖅᑏᑦ ᑲᑐᔾᔨᖃᑎᒌᖏᓐᓄᑦ 

1999−ᒥ.  ᐃᖅᑲᖅᑐᐃᔨ ᑰᐸ ᓇᖕᒥᓂᖃᖃᑕᐅᔪᖅ ᑰᐸ ᔮᓐᓴᓐᑯᑦ ᒪᓕᒐᕐᓂᐊᖅᑏᑦ ᑲᑉᐸᓂᖓᓐᓄᑦ ᔭᓗᓇᐃᒥ 

1988−ᒥᑦ 1992−ᒧᑦ ᑎᑭᖢᒍ.  ᐃᓄᑑᓪᓗᓂ ᔭᓗᓇᐃᒥ ᒪᓕᒐᕐᓂᐊᖅᑎᐅᓚᐅᖅᑐᖅ 1992-ᒥᑦ 1993-ᒧᑦ ᐊᒻᒪ 

ᐃᖃᓗᖕᓂ 1993-ᒥᑦ 1998−ᒧᑦ.  ᐃᓚᒋᔭᐅᖃᑕᐅᓚᐅᖅᑐᖅ ᓵᓐᓗ ᑰᐸᒃᑯᓐᓄᑦ 1998−ᒥᑦ ᑎᑭᖢᒍ 

ᐃᖅᑲᖅᑐᐃᔨᐅᓂᐊᕐᓂᖓᑕ ᑎᒃᑯᐊᖅᑕᐅᕕᐊᓄᑦ.  1999−ᒥᓂᑦ ᑎᒃᑯᐊᖅᑕᐅᕕᐊᓄᑦ ᑎᑭᖢᒍ, 

ᓯᕗᓪᓕᖅᐹᑦᑎᐊᖑᓪᓗᓂ ᒪᓕᒐᓕᐅᕐᕕᖕᒧᑦ ᒪᓕᒐᕐᓂᐊᖅᑎᓐᖑᓚᐅᖅᓯᒪᔪᖅ ᓄᓇᕗᒻᒥ.  

ᐱᓕᕆᐊᕆᓪᓗᐊᑕᖃᑦᑕᓚᐅᖅᑕᖏᑦ ᒪᓕᒐᓕᐅᕐᕕᓕᕆᓂᖅ, ᐱᕋᔭᒃᑐᕕᓂᕐᓂᒃ ᑲᒪᒋᔭᖃᕐᓂᖅ, ᐃᓚᔮᕇᖕᓂᒃ, ᓱᕈᓰᑦ 

ᓴᐳᒻᒥᐅᓯᖅᑕᐅᓯᒪᓂᖏᑦ, ᓄᓇᓕᓕᕆᓂᖅ, ᐊᓪᓚᕕᓕᕆᓂᖅ ᐊᒻᒪ ᐃᖅᑲᓇᐃᔭᖅᑐᓕᕆᓂᕐᒧᑦ ᑐᕌᖓᔪᑦ ᒪ ᓕᒐᖏᑦ.  

ᓲᓴᓐ ᑰᐸ ᐃᓚᒋᔭᐅᖃᑕᐅᖃᑦᑕᖅᓯᒪᔪᖅ ᑲᓇᑕᒥ ᐸᓯᑦᓯᔩᑦ ᒪᓕᒐᕐᓂᐊᖅᑎᖏᑕ ᑲᑎᒪᔨᖏᓐᓂ, ᒪᓕᒐᕐᓂᐊᕐᓂᓕᕆᔩᑦ 

ᑲᑐᔾᔨᖃᑎᒌᖏᑦ ᐊᒻᒪ ᑲᓇᒥ ᐊᓪᓚᕕᓕᕆᓂᕐᒧᑦ ᑲᑎᒪᔩᑦ.  ᐃᒃᓯᕙᐅᑕᐅᖃᑕᐅᓯᒪᔪᑦ ᑲᓇᑕᒥ ᑭᒃᑯᑐᐃᓐᓇᐃᑦ 

ᐱᔪᓐᓇᐅᑎᖏᑦᑕ ᑲᑎᒪᔨᖏᓐᓄᑦ ᐊᒻᒪ ᓄᓇᑦᓯᐊᕐᒥ ᓄᓇᕗ ᒥᓗ ᐃᖅᑲᓇᐃᔭᖅᑏᑦ ᐊᑦᑕᓇᔾᔭᐃᖅᑕᐅᓯᒪᓂᖏᓐᓄᑦ 

ᐊᑭᓕᖅᑕᐅᖃᑦᑕᕐᓂᖏᓐᓄᓪᓗ ᑲᑎᒪᔨᖏᑦᑕ ᐅᓂᖅᓯᐅᕐᕕᖏᓐᓄᑦ.  

 

 

ᒪᐃᑯᓪ ᕼᐃᐅᓴᓐ 

 

ᒪᐃᑯᓪ ᕼᐃᐅᓴᓐ ᐊᑯᓂᐊᓗᒃ ᖃᒪᓂᑦᑐᐊᕐᒥᐅᑕᐅᓕᖅᑐᖅ ᐊᒻᒪ ᐊᐅᓚᑦᓯᔨᐅᖃᑕᐅᓚᐅᖅᖢᓂ ᓄᓇᓕᖕᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᐱᓕᕆᕕᐊᓄᑦ.  ᒥᔅᑐ ᕼᐃᐅᓴᓐ ᓇᖕᒥᓂᖅ ᐱᓯᓂᓯᖃᓕᒻᒪᖕᓂᑯ, ᐊᒻᒪ 

ᐊᖓᔪᖅᑲᐅᑕᐅᖃᑦᑕᖅᓯᒪᓪᓗᓂ ᓂᐅᕕᖅᑎᒃᑯᓐᓄᑦ ᐊᒻᒪ ᓄᓇᕗᒻᒥ ᑲᑉᐸᓂᐅᔪᓄᑦ.  ᒥᔅᑐ ᕼᐃᐅᓴᓐ 

ᐃᓚᒋᔭᐅᖃᑕᐅᓯᒪᔪᖅ ᖃᐅᔨᓴᐃᔩᑦ ᐅᓐᓂᕐᓗᒡᕕᐅᔪᓐᓇᖅᑐ ᑲᑎᒪᔨᖏᓐᓄᑦ.  ᒥᔅᑐ ᕼᐃᐅᓴᓐ ᐊᑭᓕᖅᓱᖅᑕᐅᓐᖏᖢᓂ 

ᓄᓇᓕᖕᓂ ᐱᓕᕆᕈᓘᔭᖃᑦᑕᖅᓯᒪᔪᖅ, ᐃᓚᓕᐅᓪᓗᒍ ᐅᑉᓗᖅᑕ ᑲᑐᔾᔨᖃᑎᒌᖏᓐᓂᑦ ᐊᒻᒪ ᐊᑕᐅᓯᐅᓐᖏᑦᑐᓂ 

ᑲᑎᒪᔨᕋᓛᓂ ᖃᒪᓂᑦᑐᐊᑉ ᕼᐋᒻᓚᒃᑯᖏᓐᓄᑦ ᓴᖅᑭᑕᐅᔪᕕᓂᕐᓄᑦ. 

 

 

ᔮᓐ ᒧᕇᔅ 

 

ᔮᓐ ᒧᕇᔅ ᐊᑯᓂᐊᓗᒃ ᐃᖃᓗᖕᒥᐅᑕᐅᓕᖅᑐᖅ ᐊᒻᒪ ᐃᓕᓴᐃᔨᕕᓂᐅᓪᓗᓂ.  ᒥᔅᑐ ᒧᕇᔅ 

ᐃᖅᑲᖅᑐᐃᔨᐊᓛᖑᖃᑦᑕᖅᓯᒪᔪᖅ, ᓂᕈᐊᖅᑎᓕᕆᔨᐅᓯᒪᓪᓗᓂᓗ ᑲᓇᑕᒥ ᓂᕈᐊᖅᑐᓕᕆᔨᒃᑯᓐᓄᑦ ᐊᒻᒪ ᓂᕈᐊᖅᑎᓄᑦ 

ᐃᑲᔪᖅᑎᐅᖃᑦᑕᖅᓯᒪᓪᓗᓂ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᑦ.  ᒥᔅᑐ ᒧᕇᔅ ᐊᑕᐅᓯᐅᓐᖏᑦᑐᓂ ᑲᑎᒪᔨᐅᖃᑕᖅᓯᒪᔪᖅ 

ᐊᒻᒪ ᐊᓯᖏᓐᓂ ᑎᒥᓐᖑᖅᑎᑕᐅᓯᒪᔪᓂ, ᐃᓚᓕᐅᓪᓗᒍ ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᑦ, ᓄᓇᕗᒻᒥ ᓄᓇᐃᑦ 

ᖄᖓᓐᓂ ᐱᔪᓐᓇᐅᑎᓕᕆᔩᑦ ᑲᑎᒪᔨᖏᑦ, ᐃᖅᑲᓇᐃᔭᖅᑎᓄᑦ ᒪᓕᒐᖏᓐᓄᑦ ᑲᑎᒪᔩᑦ, ᓂᖃᐃᓱᖅᑎᓄᑦ 

ᐊᔪᐃᓐᓈᕆᕖᑦ ᑲᑎᒪᔨᕋᓛᖏᓐᓄᑦ, ᐃᖃᓗᐃᑦ ᐃᒡᓗᓕᕆᔨᖏᑦᑕ ᑲᑎᒪᔨᖏᑦ, ᐅᑭᐅᑕᖅᑐᒥ 

ᐋᖅᑭᒋᐊᖅᑕᐅᔭᕆᐊᓕᖕᓄᑦ ᑲᑎᒪᔩᑦ ᐊᒻᒪ ᐃᒥᐊᓗᖕᓂ ᓚᐃᓴᓕᕆᔩᑦ ᑲᑎᒪᔨᖏᓐᓄᑦ.  ᒥᔅᑐ ᒧᕇᔅ 

ᐊᑭᓕᖅᓱᖅᑕᐅᓐᖏᖢᓂ ᓄᓇᓕᖕᓂ ᐱᔨᑦᑎᕋᖃᑕᐅᕈᓘᔭᖃᑦᑕᖅᑐᖅ, ᐃᓚᓕᐅᓪᓗᒍ ᓄᓇᕗᒻᒥ ᑲᒪᑦᑎᐊᖅᑐᑦ 

ᐅᖄᓚᕕᐅᔪᓐᓇᖅᑐᓂᒃ ᑲᒪᔨᑦ, ᐃᖃᓗᐃᑦ ᓄᓇᓕᐸᐅᔭᖓᓐᓂ ᑐᓂᖅᑕᐃᓕᕆᔩᑦ ᐊᒻᒪ ᑲᓇᑕᒥ ᓯᐊᕐᕆᔮᖅᑏᑦ 

ᑲᑐᔾᔨᖃᑎᒌᖏᓐᓂ. 
 

 

 


